
Gunnlaugur Helgason

From: Þórólfur H Þorsteinsson - BANK <thorolfur.h.thorsteinsson@bankasysla.is>
Sent: mánudagur, 17. janúar 2022 11:03
To: Gunnlaugur Helgason
Cc: Jón Gunnar Jónsson - BANK; Karl Finnbogason - BANK; Lárus L. Blöndal
Subject: Athugasemdir 

Sæll Gunnlaugur. 
 
Vísa til símtals í síðustu viku. 
 
Bankasýsla ríkisins vill gera eftirfarandi athugasemdir við drög að frumvarpi til laga um breytingu á lögum um 
fjármálafyrirtæki, nr. 161/2002, og fleiri lögum (innleiðing EES-gerða o.fl.), sem birt var í samráðsgátt stjórnvalda 
þann 10. desember sl. 
 
Í drögunum er lagt til að kerfislægum mikilvægum fjármálafyrirtækjum („KMF“) verði gert skylt að starfrækja 
tilnefningarnefnd. 
 
Íslenska ríkið á 98,2% eignarhlut af útistandandi hlutafé í Landsbankanum hf. og 65,0% eignarhlut í Íslandsbanka hf., 
sem báðir flokkast sem KMF. Eins og eignarhald er núna, kýs stofnunin alla stjórnarmenn Landsbankans og fimm í 
Íslandsbanka, að undangengnu valnefndarfyrirkomulagi (sjá hér á eftir). 
 
Í tilviki Íslandsbanka hefur verið sett upp tilnefningarnefnd eftir frumútboð á 35% eignarhlut sl. sumar. Engin 
tilnefningarnefnd er til staðar hjá Landsbankanum. 
 
Ástæðan fyrir athugasemdum Bankasýslu ríkisins er tilvist ákvæðis 7. gr. laga nr. 88/2009 um Bankasýslu ríkisins en 
þar segir: „Stjórn Bankasýslu ríkisins skipar sérstaka þriggja manna valnefnd sem tilnefnir aðila fyrir hönd ríkisins sem 
rétt hafa til setu fyrir hönd ríkisins í bankaráðum eða stjórnum fyrirtækja á forræði stofnunarinnar. Valnefndin skal 
tryggja að í bankaráðum og stjórnum fyrirtækja sitji sem næst jafnmargar konur og karlar. Bankasýsla ríkisins óskar 
formlega eftir tilnefningum valnefndar um stjórnarmenn fyrir stjórnarkjör í hlutaðeigandi bankaráðum eða 
stjórnum.“  
 
Ljóst er að veruleg skörun yrði á vinnu tilnefningarnefndar Landsbankans og valnefndar stofnunarinnar (mögulega 
algjör), ef til óbreyttrar lagasetningar kæmi. Í tilviki Íslandsbanka hefur verklag á milli þessara aðila verið útfært, sjá 
samning stofnunarinnar og bankans 
http://www.bankasysla.is/files/Samningur%20Bankas%C3%BDslu%20r%C3%ADkisins%20og%20%C3%8DSB_190520
21_450431121.pdf (grein 3.2 Stjórnarkjör). 
 
Stofnunin telur nauðsynlegt að athugað verði gaumgæfilega hvort ekki sé mögulegt að útfæra einhverjar 
undantekningar frá þessari skyldu með hliðsjón af lögum nr. 88/2009 og eignarhaldi íslenska ríkisins á KMF. Þannig 
væri mögulegt að gera frávik í téðum drögum að frumvarpi að einhverju leyti til og/eða endurskoða reglur um 
valnefnd skv. lögum nr. 88/2009. 
 
Í báðum tilvikum lýsir stofnunin sig reiðubúna til skrafs og ráðagerða þar að lútandi. 
 
Með kveðju, 
Þórólfur Heiðar Þorsteinsson LL.M. 
Lögmaður 
V | 550-1704 
G | 695-1632  

